
ՀՀ կառավարության 2026 թվականի  
--------- N ---- Ն որոշման

ԳՈՐԾԱԿԻՑՆԵՐ ԵՎ ՆՈՐՄԱՏԻՎՆԵՐ 
ՊԵՏԱԿԱՆ ԵՎ ՀԱՆՐԱՅԻՆ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ՝ ՊԵՏԱԿԱՆ ԲՅՈՒՋԵԻՑ ՖԻՆԱՆՍԱՎՈՐՄԱՆ 

1․ Սույն հավելվածով հաստատվում է պետական և հանրային մասնագիտական ուսումնական հաստատությունների (այսուհետ` ՄՈՒՀ) պետական բյուջեի միջոցներից ֆինանսավորման գործակիցներն ու նորմատիվները։
2․ ՄՈՒՀ-երի պետական բյուջեի միջոցներից ֆինանսավորման գործակիցներն ու նորմատիվները հետևյալն են․
1) ՄՈՒՀ-ի պահպանման կազմի նորմատիվային դրույքների թիվը (ՆԴպկ-ն) որոշվում է հետևյալ սանդղակով․
	ՄՈՒՀ-ի տարեկան միջին խմբերի թիվը
	պահպանման կազմի նորմատիվային դրույքների թիվը

	մինչև 30-ը ներառյալ

	31-ից 75-ը ներառյալ
	12

	75-ից ավելի
	14



2) պահպանման կազմի ամսական աշխատավարձի նորմատիվային մեծությունը (ՆԱպկ-ն) հաշվարկվում է «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված Հայաստանի Հանրապետությունում նվազագույն ամսական աշխատավարձի (այսուհետ՝ ՆԱԱ) նկատմամբ կիրառելով 1,1 գործակիցը։ 
3) ՀՀ կառավարության որոշմամբ բարձրլեռնային բնակավայրերի ցանկում ընդգրկված բնակավայրերում տեղակայված ՄՈՒՀ-երի աշխատողներին բարձրլեռնային բնակավայրերում աշխատելու համար տրվող լրավճարի (ԲԼլ-ի) չափը հավասար է Հայաստանի Հանրապետության կառավարության կողմից սահմանած պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար լրավճար վճարելու կարգով սահմանված լրավճարի չափին,
5) ՄՈՒՀ-ի պահպանման ծախսերի նվազագույն գումարը (Պգ-ն) ներառում է ՄՈՒՀ-ի պահպանման ծախսերը, այդ թվում՝    
ա․ էլեկտրամատակարարման ծախսերը, որը որոշվում է վերջին երեք տարվա փաստացի ծախսերի միջինով /հաշվի առնելով սակագնային փոփոխությունները/,
բ․ բնական գազի մատակարարման և սպասարկման ծախսերը, որը որոշվում է վերջին երեք տարվա փաստացի ծախսերի միջինով /հաշվի առնելով սակագնային փոփոխությունները/,
գ․ այլ տիպի ջեռուցման ծախսերը, որը որոշվում է վերջին երեք տարվա փաստացի ծախսերի միջինով, ընդ որում, ջեռուցման մի տեսակից մյուսին անցնելիս հիմք է ընդունվում համանման ջեռուցման համակարգ և ծավալներ ունեցող հաստատության տվյալ տեսակի ծախսերը,
դ․ ջրամատակարարման և ջրահեռացման ծախսերը, որը որոշվում է վերջին երեք տարվա փաստացի ծախսերի միջինով /հաշվի առնելով սակագնային փոփոխությունները/,
ե․ աղբահանության ծախսերը, որը հավասար է «Աղբահանության և սանիտարական մաքրման մասին» Հայաստանի Հանրապետության օրենքով սահմանված կարգով կրթական և ուսումնական նշանակության շենքերի և շինությունների աղբահանության վճարի տարեկան չափին,
զ. ընթացիկ նորոգման և պահպանման (ծառայությունների և նյութերի) ծախսեր, որը որոշվում է ՄՈՒՀ-ի խմբերի տարեկան միջին թիվը բազմապատկելով 132300-ի,
է. նյութերի (ապրանքների) (գրասենյակային նյութեր և հագուստ, գյուղատնտեսական ապրանքներ վերապատրաստման և ուսուցման նյութեր, տրանսպորտային նյութեր, շրջակա միջավայրի պաշտպանության և գիտական նյութեր, առողջապահական և լաբորատոր նյութեր, հատուկ նպատակային այլ նյութեր) համար նախատեսված ծախսերը, որը որոշվում է ՄՈՒՀ-ի խմբերի տարեկան միջին թիվը բազմապատկելով 192400-ի:
3․ Սահմանել, որ․
1) սույն հավելվածի իմաստով ՆԱԱ-ի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, որով պայմանավորված ՄՈՒՀ-երի ֆինանսավորման հաշվարկն իրականացնելիս անհրաժեշտ է այն ավելացնել աշխատավարձից վճարվող հարկերի, սոցիալական կամ օրենքով սահմանված պարտադիր այլ վճարների առավելագույն արժեքով (ինչը ենթակա է արտացոլման նաև հաստիքացուցակներում և տարիֆիկացիոն ցուցակներում), 
2) շենքային, էլեկտրամատակարարման, բնական գազի մատակարարման և սպասարկման, ջեռուցման, ջրամատակարարման և/կամ ջրահեռացման պայմանների էական փոփոխմամբ պայմանավորված էլեկտրամատակարարման, բնական գազի մատակարարման և սպասարկման, այլ տիպի ջեռուցման, ջրամատակարարման և ջրահեռացման ծախսերը կարող են հաշվարկվել համապատասխան կանխատեսումների հիման վրա՝ ՄՈՒՀ-ի կառավարումն իրականացնող լիազոր մարմնի համաձայնությամբ, որի դեպքում կանխատեսվող և փաստացի ծախսերի դրական տարբերությունը ենթակա է վերադարձման պետական բյուջե։ Վերջին երեք տարիներից որևէ մեկում նշված ծախսերն արտակարգ դրությամբ պայմանավորված էական շեղումներ ունենալու դեպքում այդ տարվա փաստացի ծախսերը չեն հաշվարկվում միջին ծախսերում,
3) Մասնաճյուղեր հանդիսացող ՄՈՒՀ-երի կամ բուհերի, հիմնադրամների, առևտրային կազմակերպությունների կազմում գործող ՄՈՒՀ-երի հաշվարկը կատարվում է որպես առանձին ՄՈՒՀ՝ տվյալ ՄՈՒՀ-ի համար հաշվարկվող պահպանման կազմի նորմատիվային դրույքների թվի (ՆԴպկ-ի) նկատմամբ կիրառելով 0,7 գործակիցը։



